
 

 

CONCURSO DE ORNAMENTACIÓN DE ESCAPARATES 2024 

LIX EXPOSICIÓN INTERNACIONAL DA CAMELIA 

 

O Concurso-Exposición Internacional da Camelia naceu na cidade de Pontevedra, nos 

salóns da Deputación Provincial de Pontevedra en 1965. Este contribuíu a popularizar 

o cultivo desta flor e, en consecuencia, a súa comercialización e difusión en todo o 

mundo da camelia. Grazas ao éxito da primeira edición, o concurso adquiriu carácter 

anual. 

Ao longo da súa historia, e tras máis de cincuenta e oito edicións, este concurso segue 

sendo un punto de referencia para persoas cultivadoras e afeccionadas que acoden 

todos os anos a participar ou unicamente a observar as últimas novidades cultivadas 

nas terras galegas.  

Co fin de promover e difundir o evento en toda a provincia de Pontevedra, ao longo da 

súa historia a organización do concurso rotou entre diversas administracións locais; e 

en 2024 esta correspóndelle ao Concello de Vilagarcía de Arousa. 

O LIX Concurso-Exposición Internacional da Camelia terá lugar o 2 e o 3 de marzo na 

Praza da Peixería de Vilagarcía de Arousa datas nas que o cultivo da camelia se atopa 

no seu momento álxido.  

 

BASES 

 

1.- A convocatoria do concurso de ornamentación de escaparates encádrase nas 

actividades da LIX edición do Concurso Exposición Internacional da Camelia, que se 

celebrará en Vilagarcía de Arousa os días 2 e 3 de marzo de 2024. 



 

 

2.- Poderán participar no concurso de escaparates tódolos establecementos 

comerciais de Vilagarcía de Arousa, con independencia do sector de actividade ao que 

pertenzan e que o soliciten formalmente a través da sede electrónica do concello no 

prazo sinalado nestas bases. 

3.- O obxecto deste concurso é a ornamentación dos escaparates con motivos 

alusivos á camelia, sen ningunha limitación estética, agás a inclusión obrigatoria 

dalgunha flor natural de camelia en calquera das súas variedades. 

4.- No escaparate deberá incluirse en lugar visible a seguinte información: 

LIX CONCURSO-EXPOSICIÓN INTERNACIONAL DA CAMELIA 

VILAGARCÍA DE AROUSA 

2-3 DE MARZO DE 2024 

5.- A inscrición para participar será a través da sede electrónica do concello 

(sede.vilagarcia.gal) e formalizarase mediante o formulario de inscrición debidamente 

cuberto que estará a disposición dos interesados na mesma sede elecrónica e na web 

municipal (www.vilagarcia.gal). O prazo de presentación de solicitudes estará aberto 

desde o 31 de xaneiro ata o 26 de febreiro de 2024. 

6.- Os escaparates que se presenten ao concurso deberán estar montados durante os 

días 2 e 3 de marzo de 2024. 

7.- O Xurado deste concurso será o mesmo que o do LIX CONCURSO-EXPOSICIÓN 

INTERNACIONAL DA CAMELIA 

O fallo do xurado producirase o sábado 2 de marzo ás 13:00 h. A partir dese momento 

e durante a fin de semana, o escaparate gañador deberá incluir no mesmo as placas e 

traxetas acredittaivas do premio adxudicado. 

http://www.vilagarcia.gal/


 

 

8.- Establécense tres premios: 

1º PREMIO: 500,00€.- 

2º PREMIO: 295,00€.- 

3º PREMIO: 200,00€.- 

A entrega das cantidades outorgadas en concepto de premio, quedará condicionada á 

non existencia de débedas do participante co Concello de Vilagarcía de Arousa, AEAT 

e Facenda da Comunidade Autónoma e serán no seu caso obxecto da retención fiscal 

que proceda de acordo coas normas tributarias. 

9.- O Concello de Vilagarcía de Arousa designará un xurado para este concurso, que 

poderá declarar deserto o premio establecido se non acadasen, ao seu xuízo, un nivel 

mínimo.  

10.- A presidencia do xurado queda facultada para resolver os aspectos non previstos 

nestas bases 

11.- A participación no concurso supón a plena aceptación das presentes bases. O 

fallo do xurado será inapelable. 

 


